
Regin Berg, MFS
Kjak síða 16

Fegnast 
um upp­
skot frá 
landsstýri

Tórbjørn Jaocbsen
Kjak síða 15

Midjord 
Midjord...

Hóast meirilutin hjá Kára P. Høj­
gaard og løgmanni fyri privatu 
loysnini at gera tunnilin er tódn­
aður, so eru ráð fyri tí.

Meðan Javnaðarflokkurin og 
Tjóðveldi harðliga hava mælt í­
móti privatu loysnini og hava lagt 
fram uppskot um at gera tunnilin 
í einum almennum partafelag, so 
megna flokkarnir kanska ikki at 
bera sítt egna uppskot ígjøgnum 
politisku skipanina.

Tí hóast andstøðan ongan lokal­
politikara hevur á Skálafjørðinum, 
so eru tað tveir lyklapersónar, sum 
umboða Sandoynna. Og teir eru til 
sølu, um tað ber til at fáa sett gongd 
á Sandoyartunnilin. So kunnu hug­

sjónir vera hugsjónir.
At målet helliger midlet – tað 

hevur størri týdning fyri nógvar 
politikarar í hesum døgum. Tí 
tunnilin skal bara gerast, líka mikið 
hvat. Kári P. Højgaard hevur fleiri 
ferðir sagt, at verður hansara loysn 
ikki framd, so kemur eingin tunnil 
í bræði. 

Um talan er um alment ella priv­
at felag, ella um brúkarar skulu 
gjalda milliardir í danskar lummar, 
tað hevur eftir øllum at døma ikki 
primera týdningin.

Men tað er vert at merkja sær, 
hvussu sárbærir politisku flokkar­
nir eru. Í hesum aktuella førinum er 
sjón fyri søgn, hvussu fullkomliga 

líka mikið tað er, um tingmenninir 
fyri Sandoynna eru javnaðarmenn, 
tjóðveldismenn, fólkafloksmenn 
ella okkurt fjórða. Allir eru til sølu, 
tá til skarpskeringar kemur.

Og tað er ein stórur trupulleiki 
fyri flokkarnar – og tað skaðar trú­
virði teirra grundleggjandi.

Jørgen Niclasen dugir sítt og 
kann vinda løgmann um lítlafing­
ur. Men at hann eisini fær vald á 
andstøðuflokkunum – og megnar 
at punktera bæði Aksel Johannsen 
og Høgna Hoydal, tað man vera 
politiskt handverk, sum vil nakað. 
Hann betalir gleðiliga 30 milliónir 
fyri at fáa Páll á Reynatúgv og 
Gerhard Lognberg at atkvøða fyri 

ætlanini hjá landsstýrinum at lata 
privata felagið gera tunnilin, meðan 
landið samstundis bindur seg at 

gjalda Sandoyartunnilin – uttan 
eitt klovið oyra í inntøku frá Skála­
fjarðartunlinum.

Politiska virði og politiska 
styrkin hjá Høgna Hoydal og Aksel 
Johannsen lækkar og viknar. Teir 
hava ein stóran trupulleika, um 
flokkarnir góðtaka slíka framferð.

So er spurningurin, um vit 
síggja politiskt stórvask, ella um 
hugsjónarloysið heldur fram.

Hugsjónir til sølu

Fólkaflokkurin ætlar eftir 
øllum at døma, at flatskatt­
urin, sum settur varð í gildi 
1. januar í fjør, nú skal gerast 
enn flatari. Hann skal heilt 
niður á 20 prosent. Ungi 
tingmaður Fólkafloksins­
floksins, Hanus Samró, leggur 
ikki fingrarnar í millum:

– Skatturin skal vera 20 
prosent, og so skal restin 
fíggjast við brúkaragjøldum, 
segði hann so bersøgin und­
ir viðgerðini av løgmansrøð­
uni.

Lømaður nam sjálvur við 
málið í røðu síni á ólavsøku. 
Hann segði, at landsstýrið 
arbeiðir við at finna fram til, 
hvussu tað ber til at lækka 
skattatrýstið á arbeiðsinn­
tøku í Føroyum.

– Tað er gleðiligt, at vit 
ætla at lækka skattin upp­
aftur meira. Vit hava jú sæð 
skattatrýst upp ímóti 60 pro­
sentum. Tað hevði tí verið 
ynskiligt, at vit lækkaðu 
skattaprosentið niður á 20 
prosent, segði Hanus Samró 
– og hann helt fram:

– 10 prosent í landsskatti og 
10 prosent í kommunuskatti! 
That's it! – og so verður restin 
fíggjað við brúkaragjøldum, 
segði Hanus Samró.

– Og ongantíð betur – ong­
antíð betur, legði hann dent 
á – enn at vit gera okkara 
sokallaða flatskatt uppaftur 
flatari. Tað hevði verið tað 
besta, sum kundi hent – at vit 
lækka hann úr 40 prosentum 
niður á 20 prosent – og so eru 

vit kvitt, sigur Hanus Samró, 
løgtingsmaður.

Hóast onkur vil halda, at 
Hanus tosar úr egnum brósti, 
so er Jørgen Niclasen ikki 
ósamdur við honum.

Við in.fo segði hann, at 
hann eisini ynskti sær 20 
prosent skattaloft.

– Vit hava hægsta inntøk­
uskattin í heiminum, so vit 
mugu fáa skattin niður. Og 
tað eru tey flestu samd um, 
sigur Jørgen Niclasen, sum tó 
viðmerkti, at tað ikki verður 
gjørt eftir einari nátt.

So vita vit, hvat samgong­
an ætlar – og hvat endamálið 
er. Eftir er bara hjá Jørgen, ið 
øllum ræður, at fáa løgmann 
at siga tað sama.

Samró ætlar flatari flatskatt

Leygardagin 17. august verð­
ur stór móttøka á Føroya 
Sjómannadegi í Klaksvík.

Umframt móttøkuna 
verður Livar Nysted at hitta 
á Sjómannadegnum í hølu­
num hjá ANTARES sum er 
felag hjá føroysku útisigl­
arunum.

Sambært Livari verður 
ymiskt forvitnisligt at 
síggja hjá fólki, tí m. a. hev­
ur hann tikið nakað av tí 
sum teir tríggir livdu av teir 
57 dagarar, teir róu um Ind­

iska havið.
Sambært Norðlýsinum 

verður meira at frætta um 
móttøkuna mánadagin.

Sambært Ocean Rowing 
Society er Livar Nysted 
fyrsti persónur, sum innan 
eitt ár hevur verið við til at 
rógva yvir tvey høv. 

Fyrr í ár var hann partur 
av manning, sum rói yvir 
Atlantshavið frá Gran Can­
aria til Barbados. Og nú 
hevur hann júst verið við til 
at rógva um indiska Havið.

Móttøka fyri Livari 
á Sjómannadegnum

Ergo: Selja Bárð og Bjarna 
og keypa Gerhard og Páll


